
1.         ПРЕДМЕТ

1.1 Со оваа процедура се утврдува начинот на наплата на локалните даноци, како  изворни приходи на ОПШТИНА НЕГОТИНО и тоа од областа на:
· Данок на имот,

· Данок на наследство и подарок и
· Данок на промет со недвижности,
1.2 Со процедурата, се утврдуваат активностите за наплата на локалните даноци, утврдени со Законот за даноците на имот. 
2. ПОДРАЧЈЕ НА ПРИМЕНА

2.1 Оваа процедура е наменета за Градоначалникот и одделението за локалните даноци и такси, како патоказ при извршувањето на активностите од оваа област.
2.2 За доследна примена на оваа процедура одговорен е раководителот на одделението за локални даноци и такси.
3. ВРСКА СО ДРУГИ ДОКУМЕНТИ

3.1 ОПН – 751-301:  Утврдување на висината на даноците
4. ДЕФИНИЦИИ
4.1 Наплата
4.2 Опомена
4.3 Жалба
5. ПРОЦЕДУРА 
5.1        општо
              Со процесот на децентрализација, е донесена можноста и обврската локалните даноци да бидат администрирани (утврдување и наплата) од страна на општината како директен корисник на приходите.   
              Освен со Законот за даноците на имот ОПШТИНА НЕГОТИНО  надлежноста за наплата на изворните приходи ја има утврдено и во Статутот на општината, а ги спроведува администрацијата.
5.2 ОДЛАГАЊЕ НА ИЗВРШУВАЊЕ НА РЕШЕНИЕ
5.2.1 Решението за утврдување на висината на данокот на имот, даночниот обврзник го добива со уредно пополнета доставница и истата е доказ дека доставата е извршена согласно важечките закони и од тој момент почнуваат да течат правата и обврските како за даночниот обврзник, така и за органот кој го донел решението.
5.2.2 На барање на даночниот обврзник, Градоначалникот може да го одложи извршувањето на решението, односно да дозволи одложено плаќање на обврските или плаќање на рати под следните услови:
· даночниот обврзник да приложи банкарска гаранција, 
· да уплати готовински депозит или обезбеди друг инструмент за осигурување на плаќањето, освен за даночен долг, односно даночна обврска помала од 10.000,00 денари. 
5.2.3 Одлагањето на извршување на решението за данок, настанува со донесување на решение за одлагање на извршување, од страна на Градоначалникот на општината, по барање на даночниот обврзник.
5.2.4 Барањето за одлагање на извршување на решението (Прилог 1), даночниот обврзник уредно го пополнува и заедно со доказ за обезбедување на плаќањето, го доставува до архивата.
5.2.5 Понатамошниот тек на постапката за превземањето на сите активности за утврдување на фактите и донесување на решение за одлагање е истиот како и решението за утврдување висината на данокот.
5.2.6 Решението за одлагање на извршувањето на решението за даночната обврска, има определено дополнителен рок за извршување или прецизиран број на месечни рати (до 12 месечни рати).
5.2.7 Доколку како доказ за обезбедување на плаќањето, даночниот обврзник депонирал депозит, се утврдува дали вредноста на готовинскиот депозит одговара, односно покрива една половина од даночниот долг.
5.3 ОПОМЕНА ЗА ПЛАЌАЊЕ НА ДАНОЧНАТА ОБВРСКА
5.3.1 Доколку даночната обврска не е платена во определениот рок, а не е поднесено барање за одлагање на извршувањето, даночната администрација доставува писмена опомена за неплатениот даночен долг, донесена од Градоначалникот на ОПШТИНА НЕГОТИНО  до даночниот обврзник, на последната адреса што ја пријавил.
5.3.2 Кон опомената има прикачено доставница како доказ за уредно извршено доставување, извршено согласно важечките закони.

5.3.3 Во опомената се дава рок од 8 дена од денот на доставување на опомената, во кој даночниот обврзник треба доброволно да ги плати даночните обврски.

5.4 ПРИСИЛНА НАПЛАТА
5.4.1 Доколку и по приемот на опомента, даночниот обврзник доброволно  не  го  плати пристигнатиот даночен долг во законски пропишаниот рок, се пристапува кон присилна наплата. 
5.4.2 Оваа постапка се спроведува за неплатен долг заедно со каматата што се определува со решението за присилна наплата, донесено од Градоначалникот.

5.4.3 Присилната наплата на даночната обврска, ја врши овластено службено лице во општинската администација – даночен извршител.
5.4.4 Кога има основано сомнение дека ќе биде спречен во извршувањето на присилната наплата, даночен извршител може да побара присуство и помош од органот надлежен за јавниот ред.
5.4.5 Присилната наплата се извршува од целокупниот имот (движен и недвижен) освен ослободувањата од Законот за даноците на имот , од приходите и од побарувањата, и тоа со:
· попис и процена, одземање (запленување) и продажба на имотот по пат на јавно наддавање, 
·  забрана за користење на средствата од сметките на даночниот обврзник;
· забрана за користење на средствата од личните примања од работен однос;
· забрана за користење на побарувањата на даночниот должник.
5.4.6 Доколку предмет на попишување се пари, хартии од вредност, накит и други драгоцености, даночниот извршител  ги зема и ги депонира во банка, а на даночниот обврзник му издава потврда. 

5.4.7 Попишаниот имот ќе биде предмет на продажба заради подмирување на даночната обврска, по пат на јавна продажба која се закажува со оглас.

5.4.8 Јавната продажба се прекинува во моментот кога се постига сумата која го покрива даночниот долг,парични казни, камати и трошоци.

5.4.9 За јавната продажба се составува записник, кој покрај даночниот извршител го потпишува и купувачот на имотот.
5.5 ЗАБРАНА НА КОРИСТЕЊЕ НА СРЕДСТВА ОД СМЕТКИ
5.5.1 Заради наплата на даночниот долг, покрај присилната наплата, со администрирањето на даноците во ОПШТИНА НЕГОТИНО се предвидува можноста Градоначалникот да донесе решенија за забрана на користење на средства на даночниот обврзник од негови сметки.

5.5.2 Решението се доставува до даночниот обврзник и до деловните банки и/или на исплатителот на личните примања, со кое му се наложува средствата да бидат уплатени во корист на даночниот долг.
5.6 ВРАЌАЊЕ НА ПОВЕЌЕ ИЛИ ПОГРЕШНО УПЛАТЕН ДАНОК
5.6.1 Во колку се случи да даночниот обврзник, даночниот долг го плати на погрешна сметка, или плати повеќе, во тој случај има право да бара враќање на погрешно или повеќе уплатеното.
5.6.2 Заради тоа, даночниот обврзник доставува барање за враќање на погрешно или повеќе уплатени средства до архивата и го има истиот тек на евидентирање, движење и утврдување на нејзината оправданост.

5.6.3 По утврдување на фактите и изведување на доказите, се изработува и донесува решение за враќање на погрешно или повеќе уплатени средства.
6. ДОКУМЕНТАЦИЈА

6.1 Прилог 1 - Барањето за одлагање на извршување на решението (ОПН-751-101.01)
6.2 Прилог 2 - Решението за одлагање на извршувањето на решението (ОПН-751-101.02)
6.3 Прилог 3 - Барањето за повлекување на готовинскиот депозит (ОПН-751-101.03)
6.4 Прилог 4 - Опомена за неплатениот даночен долг (ОПН-751-101.04)
6.5 Прилог 5 - Решение за присилна наплата (ОПН-751-101.05)
6.6 Прилог 6 - барање помош (ОПН-751-101.06)
6.7 Прилог 7 - записник за попис и проценка (ОПН-751-101.07)
6.8 Прилог 8 - потврда (ОПН-751-101.08)
6.9 Прилог 9 - оглас (ОПН-751-101.09)
6.10 Прилог 10 - записник за јавната продажба (ОПН-751-101.10)
6.11 Прилог 11 - Решение за забрана на користење на средства од сметки                                        (ОПН-751-101.11)
6.12 Прилог 12 - Решение за забрана на користење на средства од лични примања           (ОПН-751-101.12)
6.13 Прилог 13 – Барање за враќање на погрешно или повеќе уплатени средства         (ОПН-751-101.13)
6.14 Прилог 14 - Решение за враќање на погрешно или повеќе уплатени средства              (ОПН-751-101.14)
Измена:  1
Страна 1 од 6

